
Seduta tat-30 ta' Dicembru, 2011

Rikors Numru. 1197/2011

Fl-atti tal-Mandat ta’ Sekwestru Kawtelatorju Numru
1572/08, fl-ismijiet:

M.I.M.S. SUPPLIES LIMITED (C-25336)
VS

Ivan CALLEJA

[I-Qorti:

Rat ir-Rikors imressaq fit-30 ta’ Novembru, 2011, li bih u
ghar-ragunijiet hemm imfissra, r-rikorrent Ivan Calleja
(aktar ’il quddiem imsejjah “l-ezekutat”) talab li din il-Qorti

timponi fuq il-kumpannija intimata M.I.M.S. Supplies
Limited (aktar ’il quddiem imsejha I-“ezekutanti”) li tressaq
garanzija tajba ghall-finijiet tal-artikolu 838A tal-Kapitolu
12 tal-Ligijiet ta’ Malta, u dan fiz-zmien |i Il-istess Qorti
joghgobha tiffissalha, u dan biex taghmel tajjeb ghad-
danni li huwa diga’ garrab u ghad sejjer igarrab minhabba
I-hrug kontra tieghu mill-istess ezekutanti tal-Mandat ta’
Sekwestru fug imsemmi, u li, fkaz li I-ezekutanti tonqos i
tressaq l-imsemmija garanzija fiz-zmien lilha moghti, li
tordna t-thassir tal-imsemmi Mandat;

Rat id-degriet taghha tal-1 ta’ Dicembru, 2011, li bih
ordnat in-notifika lill-intimata ezekutanti u tatha zmien biex
tressaq it-twegiba taghha;

Rat it-Twegiba mressqa mill-intimata ezekutanti fit-12 ta’
Dicembru, 2011, li biha u ghar-ragunijiet hemm imfissra,
lagghet ghat-talba u qalet li m’hijiex misthoqga u ma
jmisshiex tintlaga’;

Rat il-provi dokumentali mressga mill-ezekutat;

Rat |-atti tal-Mandat kawtelatorju li ghalih jirreferi r-Rikors
tal-lum;

Ikkunsidrat:

llli din hija azzjoni sussidjarja mahsuba tant I-artikolu 838A
tal-Kapitolu 12 tal-Ligijiet ta’ Malta. Ir-rikorrent ezekutat
irid li I-Qorti tordna li I-ezekutanti tressaq garanzija tajba u
xierga biex taghmel tajjeb ghad-danni |i ged igarrab
minhabba Mandat ta’ Sekwestru kawtelatorju mahrug
kontrin mill-istess ezektanti fid-9 ta’ Ottubru, 2008, biex
thares pretensjonijiet li Il-istess ezekutanti ressqet
permezz ta’ kawza' miftuha kontrih dak inhar stess, u dan
wara li t-talba tieghu ghat-thassir tal-imsemmi Mandat ma
ntlagghetx ghal kollox b’degriet moghti minn din il-Qorti
fis-26 ta’ Jannar, 2009%;

! Rik. Nru. 1025/08JRM
2 Dok “C”, Ppagg. 13 — 7 tal-atti

[lli minn dak li_jirrizulta mill-atti u li huwa rilevanti ghad-
determinazzjoni ta’ dawn il-pro¢edimenti, johrog Ii |-
Mandat relattiv inhareg dwar “sorti” ta’ €580,000° u
b’kawzali li tghid li dik is-somma tirrapprezenta “ammont
kalkolat biss ghall-finijiet ta’ dan il-Mandat in konnessjoni
ma’ danni kagunati mill-intimat u sofferti mir-rikorrenti
liema pretensjoni Jiet dedotta permezz ta' rikors
guramentat fl-istess ismijiet intavolat kontestwalment mal-
prezenti’. Tali pretensjonijiet johorgu minn tmiem ta’ rabta
kummercjali bejn ir-rikorrent u I-intimata ezekutanti nfisha
— li tixlih b’ghamil kontra l-interessi taghha* u wkoll bi ksur
ta’ rabta fidu¢jarja |i hu, bhala direttur tal-istess
kumpannija, messu wera fin-negozju tieghu ma’ terzi’;

lli [-ezekutat huwa wiehed minn zew§ azzjonisti tal-istess
kumpannija ezekutanti®;

llli 1-Qorti issa sejra tghaddi biex tqis |-aspetti ta’ dritt li
[sawru _I-kaz. Meta I-ligi tipprovdi dwar I-ghoti ta’
garanzija min-naha ta’ min ikun kiseb il-hrug favurih ta’
Mandat kawtelatorju, min jaghmel it-talba ghal garanzija
bhal dik (il-persuna ezekutata li kontriha jkun inhareg il-
Mandat li jkun) irid juri tajjeb bizzejjed lill-Qorti li jkun
hemm “kawza gusta” biex twassalha tgieghed fuq il-parti
ezekutanti ta’ Mandat kawtelatorju I-piz Ili toffri garanzija
tajpba. Il-fatt wahdu li jkun inhareg il-Mandat ma jitgiesx
bhala “kawza gusta” ghall-finijiet ta’ dan l-artikolu’. Irid
ikun hemm radunijiet ohrajn, izjed serji u impellenti, li
jwasslu lill-Qorti taghti dik is-sanzjoni, x’aktarx imsejsin fuq
il-htija kif imfissra fl-artikoli 1031 u 1032 tal-Kodi¢i Civili®;

lIli hawnhekk irid jinghad li I-applikazzjoni ta’ dan I-artikolu
partikolari tal-ligi huwa wiehed alternattiv ghat-talba ghat-
thassir tal-Mandat. Kemm hu hekk, id-dispozizzjonijiet tal-
artikolu tal-ligi dwar I-ghoti ta’ garanzija min-naha tal-
ezekutant huma mqeghda fartikolu differenti minn dak li

® Dok “A”, fpagg. 4 — 6 tal-atti

* Taht l-art. 136A tal-Kap 386

® Art. 1124A tal-Kap 16

° Dok “B”, fpagg. 7 sa 12 tal-atti

" Ara P.A. GC 4.10.2002 fl-atti tal-Mandat fl-ismijiet Paul Caruana vs Rudolphe Gaerty
8 Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

jitkellem dwar it-thassir tal-Mandat. 1l-Qorti hija tal-fehma,
ghalhekk, li r-rimedju tal-ghoti tal-garanzija huwa
alternattiv ghat-talba tat-thassir tal-Mandat, u anzi jista’
jinghata biss jekk kemme-il darba t-talba ghat-thassir tal-
Mandat ma tintlagax kollha jew imqgar in parti, jigifieri
sakemm il-Mandat ikun b’xi mod ghadu fis-sehfh®. Li kieku
ma kienx hekk, l-ahhar erba’ kelmiet tal-artikolu partikolari
kienu jkunu ddanhlu fil-ligi ghalxejn. Fil-kaz tal-lum, din il-
Qorti kienet diga’ ¢ahdet talba tal-ezekutat ghat-thassir
tal-Mandat;

lIli nghad ukoll li d-danni li ghalihom jirreferi I-artikolu taht
ezami huma dawk li l-intimat ezekutant jista’ jipprova li
jkun  garrab direttament minhabba |-hrug tal-att
kawtelatorju u bhala konsegwenza ta’ tali hrug™, u dment
li jikkonkorru I-elementi mitluba mil-ligi ghal tali
likwidazzjoni;

[lli I-ammont tal-garanzija li jrid jigi iffissat irid izomm bilan¢
xieraq bejn il-jedd li persuna tressaq att kawtelatorju biex
thares il-pretensjonijiet taghha fkawza pendenti, u I-effett
li tali att ihalli fuq il-persuna li kontra taghha jinhareg dak
il-Mandat't.  Ta’ min jghid hawnhekk li I-ordni biex
tinghata garanzija m’hijiex I-istess bhal kundanna ta’
penali jew kundanna ghall-hlas ta’ danni: |-ghan wahdieni
taghha huwa li tgieghed lill-parti ezekutata f'qaghda Ii,
meta u jekk tibda proc¢eduri ghal dan il-ghan, issib assi li
fughom tkun tista’ tezegwixxi decizjoni favorevoli ghaliha;

llli l-ezekutat ganqal id-dubju i l-ezekutanti m’hijiex
f'gaghda finanzjarja tajba bizzejjed biex tkun tista’ taghmel
tajjeb ghall-hsara li huwa garrab bil-Mandat mahrug, jekk
kemm-il darba kellu johrog li I-pretensjonijiet taghha
kontrih ma jintlagghux. Dwar dan, huwa ressaq provi
dokumentali biex juri kif, fuq medda ta’ Zzmien, I-ezekutanti
kienet sejra lura™. Min-naha taghha, l-ezekutanti tghid li
ngabet fdik il-qaghda sewwasew minhabba [-imgiba
Zlejali tal-ezekutat. Dan l-argument, izda, jaghmel mill-

® Ara P.A. RCP 30.5.2002 fl-Atti tal-Mandat fl-ismijiet Joseph Demicoli vs Coleiro General
Supplies Ltd.

% Ara P.A. GC 2.3.2001 fl-atti tal-Mandat fl-ismijiet Avukat Vincent Falzon noe vs Alex Sullivan

' p A. GCD 12.8.2010 fl-atti tal-Mandat fl-ismijiet Emanuel Cachia vs Albert Bonnici

2 Dok “G”, fpagg. 21 — 8 tal-atti

kwestjoni fil-mertu li I-Qorti hija mitluba Ii tqis fil-kawza.
Huwa argument Ii jfisser ukoll li l|-ezekutanti tassew
m’hijiex fqaghda finanzjarja b’sahhitha li taghti garanzija li
wiehed jista’ joqghod fugha biex tista’ twettaq |-obbligi
taghha, fkaz li tkun mitluba taghmel dan;

i meta jittiehdu b’gies dawn ic¢-Cirkostanzi flimkien, il-
Qorti ssib li I-ezekutat sehnlu juriha fil-grad tal-prima facie
li -Mandat effettivament nissel ¢irkostanza fejn ikun xieraq
li [-ezekutanti tintrabat b’garanzija. Dan jinghad ukoll fid-
dawl tal-fatt li talba bhal din gieghda ssir mill-ezekutat
ghall-ewwel darba u ma kenitx saret gabel jew inghatat xi
decizjoni dwarha fil-provvediment li nghata meta ma
ntlaqghetx ghal kollox it-talba tieghu ghat-thassir tal-
Mandat;

[lli wara li gieset il-fatti kollha tal-kaz u tas-sottomissjonijiet
maghmula mill-partijiet, il-Qorti gieghda tasal ghall-fehma
li tezisti raguni tajba biex tordna t-tgeghid min-naha tal-
ezekutanti ta’ garanzija xierqa biex taghmel tajjeb ghall-
eventwalita’ ta’ hsara, imghax u spejjez li r-rikorrenti
ezekutat jista’ juri li garrab minhabba I-hrug tal-Mandat. |II-
Qorti gieghda tistabilixxi tali garanzija fis-somma ta’
ghaxart elef euro (€10,000), liema garanzija ghandha
titressaq fi zmien tletin (30) jum minn dak inhar li kopja ta’
dan il-provvediment tkun notifikata lill-ezekutanti, liema
notifika ghandha ssir mill-ezekutat bi spejjez tieghu. Tali
garanzija ghandha tinghata jew permezz ta’ garanzija
f'dak I-ammont mahruga minn bank lokali jew bil-ftuh ta’
kont bankarju fdak l-ammont fisem l|-ezekutanti, liema
kont jitgies sekwestrat favur |-ezekutat. Jekk u meta
titressaq il-garanzija, |-ezekutanti trid tressaq nota fl-atti
tal-Mandat, b’notifika lill-ezekutat;

lli fkaz li l-garanzija ma titressaqgx fiz-zmien u bil-mod
hawn fug imsemmi, [-Qorti gieghda tordna li I-Mandat
jithassar b’sehh minn dakinhar li jaghlaq iz-zmien moghti;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrent ezekutat billi:

Tilga’ t-talba u tordna Ii I-intimata ezekutanti M.I.M.S.
Supplies Limited tressaq garanzija tajba ghall-ammont ta’
ghaxart elef euro (€10,000) fiz-zmien u bil-mod li ssemma
aktar il fuq;

L-ispejjez f'dan il-kaz, jibgqghu minghajr taxxa bejn il-
partijiet.

< Sentenza Finali >

